
Ерон С. Вилијамс на 24 август даде заклетва и стана осумнаесетиот директор на Мировните сили. 
Номиниран од претседателот Барак Обама и потврден од Сенатот на САД на 7 август 2009, г-
динот Вилијамс е четвртиот директор на Мировниот корпус кој служел како волонтер во Мировниот 
корпус.  

Г-динот Вилијамс служел како волонтер од 1967 до 1970 година, прво во програма за обука на 
наставници во руралните  училишта во малото гратче Монте Плата, во Доминиканската 
Република, а потоа ја продолжил својата служба за уште една година за да работи како професор 
за наставни методи на Универзитетот Католика Мадре и Маестра во Сантијаго. По завршувањето 
на службата, тој стана координатор за регрутирање на малцинствата и службеник за проценување 
на проектите на Мировниот корпус во неговиот роден град, Чикаго (1970-1971 год.). 

Кариерата на г-динот Вилијамс се развива во сферата на унапредување и спроведување на 
глобални програми за помош.  Вилијамс беше заменик претседател за Меѓународен стопански 
развој во РТИ Интернешнл. Беше висок менаџер во Агенцијата на САД за меѓународен развој 
(УСАИД), каде што стекна ранг министер од кариера во Високата надворешна служба на САД. Тој 
исто така служеше како заменик извршен претседател на Меѓународната фондација за млади.  

Како Директор на мисијата на УСАИД во јужна Африка, за време на владата на Нелсон Мандела, 
 Вилијамс водеше програма за помош вредна една милијарда долари. Освен тоа, тој има големо 
искуство во дизајнирање и менаџирање на програми за помош во Латинска Америка, Африка, 
Азија, и Средниот Исток. На г-динот Вилијамс му беше доделена Наградата на УСАИД за истакнат 
успех во службата, и два пати доби Претседателска награда за истакната служба.  

Тој е член на Советот за надворешни односи, и беше член на Советничкиот комитет на УСАИД за 
волонтерска странска помош. Тој беше дел од транзициската екипа на Обама-Бајден, член на 
советодавниот одбор на Програмата Рон Браун Сколар, на  бордот на директори на ЦАРЕ, и на 
бордовите на Институтот за одржливи заедници, Пан Американската фондација за развој, и на 
Националната асоцијација на Мировниот корпус.  

Г-динот Вилијамс зборува течно шпански. Дипломирал на Државниот Универзитет во Чикаго, 
завршил магистерски студии на Универзитетот  Висконсин. Г-ин. Вилијамс ја запозна Роза, својата 
сопрува, за време на неговата служба како волонтер во Доминиканската Република. Брачната 
двојка има два сина, Мајкл и Стивен.  

  


